
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

চন্দ্রাবতীর রামায়ণ
২৬৯



পঞ্চমাসের গর্ভ সীতা গো অলসে ঘুমায়।

অঙ্গুলি হেলাইয়া কুকুয়া গো রামেরে দেখায়॥৫০


শিরেতে হানিল বাজ গো বাক্য নাহি সরে।

চলিয়া গেলেন রাম গো আপন মন্দিরে॥৫২

বিষবাণ বিন্ধিল গো শ্রীরামের পরাণে।

সর্ব্বনাশের কথা সীতা গো কিছুই না জানে॥৫৪


বনেতে আগুনি জ্বলে গো সায়রে ছোটে বান[১]।

উন্মত্ত পাগল প্রায় গো বসিলেন রাম॥৫৬

রাঙ্গা জবা আঁখি রামের গো শিরে রক্ত উঠে।

নাসিকায় অগ্নিশ্বাস ব্রহ্মরন্ধ্র ফুটে॥৫৮

যে আগুন জ্বালাইল আজ গো কুকুয়া ননদিনী।

সে আগুনে পুড়িবে সীতা গো সহিত রঘুমণি॥৬০

পুড়িবে অযোধ্যাপুরী গো কিছু দিন পরে।

লক্ষ্মীশূন্য হইয়া রাজ্য গো যাবে ছারখারে॥৬২

পরের কথা কাণে লইলে গো নিজের সর্ব্বনাশ।

চন্দ্রাবতী কহে রামের গো বুদ্ধি হইল নাশ॥৬৪





 


(অসম্পূর্ণ)




	↑ বনেতে......বান=বনেতে আগুন লাগিলে অথবা নদীতে বান ডাকিলে যেরূপ ভয়ঙ্কর ব্যাপার হয়, রামকে সেইরূপ ভয়ঙ্কর দেখাইতেছিল।

